
© Të gjitha të drejtat janë të rezervuara nga ADS/hibrid.info. Të drejtat e pronës intelektuale

pa lejen paraprake me shkrim të botuesit

Ky raport është publikuar nga Action for Democratic Society (ADS) në kuadër të
projektit “Promovimi i gazetarisë objektive dhe lufta kundër dezinformimit”, që mbështetet nga
National Endowment for Democracy (NED). 
Përmbajtja e dokumentit është përgjegjësi e ADS-së dhe në asnjë mënyrë nuk mund të konsiderohet
se pasqyron qëndrimin e NED-it.

Ky raport është i ideuar nga platforma hibrid.info e specializuar në kontroll të fakteve,
edukim digjital dhe medial, pjesë e OJQ-së kosovare “Action for Democratic Society” (ADS)
dhe mbështetet nga fondacioni amerikan “National Endowment for Democracy” (NED) në
kuadër të projektit “Promovimi i Gazetarisë Objektive dhe Luftimit të Dezinformatës”.

Në këtë raport monitorues jepet një pasqyrë për formën e përmbajtjeve me karakter
informues për dhe rreth ngjarjeve në Kosovë. Në vazhdën e këtij raporti paraqiten disa
figura (grafika) të dala nga baza e të dhënave të hibrid.info e ndarë përmes disa kategorive
të vlerësimit që janë pjesë e metodologjisë për kontroll të fakteve të kësaj platforme.

Raporti trajton 8 kategori krahasuese të të dhënave, duke synuar të japë një sqarim më
objektiv të gjendjes së informimit dhe për të shpjeguar tendencat e keqinformimit për këtë
periudhë monitoruese.

Kategoritë monitoruese janë:

Vlerësimet e artikujve keqinformues;
Temat e përdorura për krijimin dhe shpërndarjen e përmbajtjeve keqinformuese;
Fushat mbi të cilat janë krijuar dhe shpërndarë artikujt keqinformues;
Llojet e mediave që kanë krijuar e shpërndarë përmbajtje keqinformuese;
Kategorizimi i mediave në gjuhën shqipe dhe serbe që kanë krijuar e shpërndarë
përmbajtje keqinformuese;
Llojet e mediave sociale që kanë krijuar e shpërndarë përmbajtje keqinformuese;
Llojet e publikuesve në mediat sociale që kanë krijuar e shpërndarë përmbajtje
keqinformuese;
Institucionet dhe personat e përfolur në artikujt keqinformues;
Kontrolli dhe vlerësimi i deklaratave.

Përmbajtja e trajtuar nga hulumtuesit e hibrid.info, e që ka shërbyer për ndërtimin e këtij
raporti, është kryesisht ajo e publikuar në gjuhën shqipe dhe serbe.

Hyrje
Ky raport përmbledhës dhe përshkrues pasqyron gjendjen e
informimit (keqinformimit) gjatë janarit 2025, bazuar në të dhënat e
siguruara nga platforma për kontroll të fakteve – hibrid.info.
Formati i këtij raporti është i pari dhe i vetmi i llojit. Është
monitorues dhe paraqet gjendjen për një periudhë njëmujore,
ndërsa ky është raporti i 31-të mujor i publikuar deri më tash.

Klasifikimi i publikimeve në gjuhën shqipe
dhe serbe (të tjera)

Mostra e monitorimit dhe trajtimit të përmbajtjeve keqinformuese nga platforma
“hibrid.info” fokusohet në keqinformimet në gjuhën shqipe, të publikuara në media,
portale të dyshimta, si dhe faqe dhe llogari në mediat sociale. Si rezultat, gjatë
muajit janar 2025, publikimet në këtë gjuhë përbënin 73% të rasteve të trajtuara.

Gjatë muajit janar, në kuadër të monitorimit, janë trajtuar 60 përmbajtje, ku 44
(73%) prej tyre ishin në gjuhën shqipe ndërsa 14 (23%) në gjuhën serbe dhe angleze 2
(3%). 

Publikimet në gjuhën shqipe
73%

Publikimet në gjuhën serbe
24%

Puublikimet në gjuhën anagleze
3%

6

Kjo matje tregon se në cilën gjuhë janë publikuar artikujt keqinformues të monitoruar
gjatë periudhës njëmujore, duke i kategorizuar mediat në gjuhën shqipe, serbe dhe
gjuhë të tjera në lidhje me raportimet e tyre për dhe rreth zhvillimeve në Kosovë. 



Gjatë analizës së përmbajtjeve keqinformuese për janar 2025, rezultoi se 73% e të
gjitha përmbajtjeve të identifikuara (ose 44 nga 60 gjithsej) ishin në gjuhën shqipe.

Në analizën e 44 përmbajtjeve keqinformuese në gjuhën shqipe për janar 2025, u
identifikuan disa kategori kryesore, ku dezinformatat përbënin 32% (14 raste),
pasuar nga lajmet e rreme me 27% (12 raste) dhe mashtrimet me 11% (5 raste).
Kategoritë e kombinuara, si dezinformatë/clickbait dhe lajme të rreme/mashtrim,
përfaqësonin nga 7% secila (3 raste). Përmbajtja e paverifikuar dhe gabimet ishin
gjithashtu të pranishme, me përqindje më të ulëta, duke theksuar përhapjen e gjerë
të keqinformimit përmes manipulimit të titujve dhe përmbajtjes së rreme.

Gjatë periudhës së analizuar, temat kryesore kanë përfshirë zgjedhjet në Kosovë, që
kanë dominuar me 48% të vëmendjes, dhe sondazhet zgjedhore me 14%. Nëse
bashkohen këto dy çështje, ato përbëjnë 62% të totalit të publikimeve të
identifikuara keqinformuese. Analizat e përmbajtjeve keqinformuese për muajin
janar 2025 tregojnë se media reale dhe ajo sociale kanë shpërndarë kryesisht lajme
të pasakta në fushën e politikës, që përfaqëson 77% të rasteve. Po ashtu, 82% e
përmbajtjeve keqinformuese u shpërndanë përmes mediave sociale, ndërsa 18% në
mediat reale.

Publikimet në gjuhën shqipe1

+ Dezinformatë
32%

+ Lajm i rremë
27%

+ Mashtrim
11%

+ Dezinformatë / Clickbait
7%

Lajm i rremë / Mashtrim
7%

+ Përmbajtje e paverifikuar
2%

+ Clickbait
2%

Gjatë analizës së 44 përmbajtjeve keqinformuese në gjuhën shqipe për janar 2025, u
identifikuan disa kategori kryesore të keqinformimit. 

Dezinformata përbënte pjesën më të madhe me 32% (14 raste), e ndjekur nga lajmet e
rreme me 27% (12 raste) dhe mashtrimet me 11% (5 raste). Kategoritë e kombinuara si
dezinformatë/clickbait dhe lajme të rreme/mashtrim përfaqësonin nga 7% secila (3
raste). Përmbajtja e paverifikuar u shfaq si kategori e pavarur dhe në kombinim me
mashtrimin ose dezinformatën, duke përbërë nga 2% secila (1 rast).

Ndërkohë, clickbait dhe gabimet ishin gjithashtu të pranishme, por me përqindje më të
ulët, duke shënuar 2% ose më pak për secilën nënkategori. Këto të dhëna tregojnë një
përhapje të gjerë të keqinformimit në forma të ndryshme, duke përfshirë manipulimin e
titujve, përmbajtjen e rreme dhe mashtrimet me qëllim ndikimi.

Krahasuar me dhjetorin 2024, struktura e keqinformimit në janar 2025 ka pësuar
ndryshime të dukshme. Në dhjetor, lajmet e rreme përbënin kategorinë më të madhe
me 38% (20 raste), ndërsa në janar kjo kategori ra në 27% (12 raste). Po ashtu,
mashtrimet zinin 19% (10 raste) në dhjetor, por në janar u reduktuan në 11% (5 raste).
Përkundrazi, dezinformatat u rritën ndjeshëm nga 8% (4 raste) në dhjetor në 32% (14
raste) në janar, duke u bërë kategoria më e shpeshtë e keqinformimit.

Kategoritë vlerësuese të çrregullimit informativ

%32

Gjithashtu, clickbait dhe përmbajtja e paverifikuar ishin të pranishme në të dy muajt,
por me përqindje të vogla. Në dhjetor, clickbait përbënte 6% (3 raste), ndërsa në janar
u kombinua me dezinformatën në disa raste, duke arritur 7% (3 raste). Në dhjetor u
identifikuan edhe kategori të tjera si deklaratat e pavërteta, manipulimi i fakteve dhe
teoritë konspirative, të cilat nuk ishin të pranishme në janar. Këto ndryshime tregojnë
një zhvendosje të theksit nga lajmet e rreme dhe mashtrimet drejt dezinformatës si
forma dominuese e keqinformimit.

9

32% e artikujve keqinformues të trajtuar kanë
marrë vlerësimin “dezinformatë”.



Analizë e llojeve të vlerësimeve 

Dezinformatë01.
Pothuajse të gjitha dezinformatat janë
publikuar në media sociale, me prani
dominuese në platformën TikTok.
Shumica e përmbajtjeve i përkasin
fushës së politikës. Sa u përket temave,
shumica e përmbajtjeve lidhen me
zgjedhjet dhe sondazhet zgjedhore,
duke dominuar diskursin publik.
Dezinformatat e përhapura përfshijnë
gamë të gjerë mashtrimesh, si
përdorimi i fotografive dhe videove të
vjetra për të manipuluar perceptimin e
ngjarjeve aktuale. Për shembull,
fotografia e vjetër e Albin Kurtit dhe
Rifat Jasharit paraqitet si e realizuar
pas një tubimi të LVV-së në Skenderaj,
ndërsa sondazhet dhe deklaratat e
vjetra shiten si të reja. Përshtatja e
informacionit të vjetër, si video që
paraqesin ngjarje të ndodhura në
vende të tjera, dhe pretendimet rreth
ngjarjeve të pavërteta, si ekzekutimet
dhe orët policore, janë përdorur për të
dezinformuar publikun dhe për të
krijuar një pasqyrë të pasaktë të
realitetit politik dhe shoqëror.

Lajm i rremë02.
Të gjitha lajmet e rreme janë publikuar
në media sociale, konkretisht në
platformën Tiktok. Këto lajme të rreme
janë publikuar në fushën e politikës, ku
dominon përqendrimi në temat lidhur
me zgjedhjet dhe sondazhet zgjedhore.
Pretendimet e rreme përfshijnë një seri
informacionesh të pasakta, si ajo se
Siria e ka njohur Kosovën si shtet dhe
tre persona janë dënuar me burgim të
përjetshëm për vrasjen e Liridona
Ademajt. Po ashtu, janë shpërndarë
sondazhe të rreme, duke pretenduar
se ato janë realizuar nga kompani
amerikane ose nga BE, si dhe deklarata
të rreme të Shefqet Krasniqit dhe
Donald Trumpit për Kosovën dhe
Kurtin. Pretendime të tjera të rreme
përfshijnë mbështetjen e Ramës për
Hamzën për kryeministër të Kosovës
dhe paralajmërimin nga lideri sirian për
çnjohjen e Serbisë. Gjithashtu, ka
pretendime të rreme për mendime të
Engel dhe senatorëve të SHBA lidhur
me zgjedhjet në Kosovë, si dhe vazhdon
shpërndarja e sondazheve të pasakta
për subjektet politike.

10

Mashtrim03.
Përmbajtjet mashtruese janë publikuar
në media sociale, përfshi Tiktok-un dhe
Facebook-un. Keqinformatat janë
publikuar nga fushat e politikës,
sociales, dhe katastrofave natyrore.
Në fushën e politikës, shpesh
shpërndahen informacione të rreme
lidhur me zgjedhjet dhe zhvillimet
politiko-shoqërore. Në aspektin social,
keqinformatat lidhen me lojëra
shpërblyese, ndërsa në kontekstin e
katastrofave natyrore, keqinformata
përfshijnë lajme të pasakta lidhur me
zjarret në Los Angeles.

Dezinformatë /
Clickbait

04.
Përmbajtjet keqinformuese, të
vlerësuara si dezinformata/clickbait,
janë publikuar kryesisht në media nga
fusha e politikës. Përmbajtjet e
dezinformuara përfshijnë tituj
mashtrues që nuk përkojnë me
përmbajtjen, si pretendimi në titull se
"Kurti takim sekret me Trump" dhe
"Kurti ka blerë komisionerët e
zgjedhjeve" janë të pasakta, ndërsa
Kadrijaj nuk ka deklaruar se Kurti ka
blerë komisionerët. 

Artikuj të tjerë me përmbajtje keqinformuese janë vlerësuar në kategoritë: +
Clickbait, Përmbajtje e paverifikuar, Deklaratë e pavërtetë, Teori konspirative,
Manipulim i fakteve, Dezinformatë/Përmbajtje e paverifikuar, Deklaratë e
paargumentuar/Përmbajtje e paverifikuar, Deklaratë gjysëm e vërtetë, Përmbajtje e
paverifikuar/Dezinformatë, Satirë.

https://www.balkan-history.com/hybrid-war/
https://www.balkan-history.com/hybrid-war/
https://www.balkan-history.com/hybrid-war/
https://www.balkan-history.com/hybrid-war/


Temat e përdorura për krijimin dhe 
shpërndarjen e përmbajtjeve keqinformuese

Gjatë muajit janar 2025, zhvillimet politike dhe çështjet e tjera të rëndësishme kanë
dominuar si tema kryesore.

Temat kryesore gjatë periudhës kanë përfshirë zgjedhjet në Kosovë, të cilat kanë
dominuar me 48% të përmbajtjeve keqinformuese të identifikuara, dhe sondazhet
zgjedhore, të cilat kanë marrë 14%. Nëse bashkojmë temat Zgjedhjet në Kosovë dhe
Sondazhet zgjedhore, këto dy çështje përbëjnë një pjesë të madhe të vëmendjes
publike, me total prej 62%. Ky fokus i shtuar në zgjedhje dhe sondazhe reflekton
interesin e lartë për zhvillimet politike dhe zgjedhjet e 9 shkurtit 2025, duke përfshirë
edhe ndikimin e keqinformatave që shpërndahen për të manipuluar opinionin publik.
Përhapja e informacioneve të pasakta lidhur me kandidatë, sondazhe dhe procesin
zgjedhor ka krijuar pasqyrë të gjendjes së keqinformatave për qytetarët dhe ka
shtuar kompleksitetin e informacioneve mbi zgjedhjet dhe ndikimin e tyre në
opinionin publik.

Ndërkohë, temat e tjera kanë përfshirë lojërat shpërblyese dhe zjarret në Los
Angeles, secila duke marrë 5% të vëmendjes, si dhe shtesat 100 euro dhe një
fenomen natyror, që kanë marrë përqindje më të vogla prej 2%. Këto çështje,
megjithëse më pak të përhapura, kanë tërhequr gjithashtu interes dhe diskutime në
publik.

.21

Krahasuar me muajin dhjetor, ku temat që dominuan ishin zgjedhjet në Kosovë me
21%, Gjykata Speciale me 8%, dhe SMS mashtrues me 8%, në janar 2025 ka pasur
një rritje të theksuar të vëmendjes për zgjedhjet në Kosovë, që tani mbajnë 48% të
përqindjes. Kjo tregon fokus më të madh në këtë temë, ndërsa temat si Gjykata
Speciale, SMS mashtrues, dhe Veriu janë reduktuar ose zhdukur si tema kryesore.
Në janar, sondazhet zgjedhore janë një tjetër temë që ka marrë vëmendje më të
madhe, duke u rritur në 14%, krahasuar me 6% në dhjetor. Po ashtu, shtesat 100
euro kanë mbetur në përqindje të ngjashme, ndërsa ka pasur shtim të temave të
tjera si lojërat shpërblyese dhe zjarret në Los Angeles.

62% e temave kryesore janë për zgjedhjet dhe
sondazhe zgjedhore.%62



Në vijim analizohen, në formë të përmbledhur, katër temat kryesore të trajtuara nga
media dhe publikues të ndryshëm, sipas matjeve të platformës hibrid.info, përmes
metodologjisë së kontrollit të fakteve.

Zgjedhje në Kosovë 01.
Keqinformata lidhur me zgjedhjet janë publikuar
kryesisht në zgjedhjet në Kosovë, që kanë marrë
48% të përqindjes, dhe janë shpërndarë në
media sociale me 39%. Po ashtu, një pjesë e
vogël e keqinformacioneve janë publikuar në
media tradicionale, me 9%. Sa i përket
kategorive të keqinformatave, dezinformatat
kanë dominuar me 18%, ndjekur nga lajmet e
rreme me 16%. Në media sociale janë publikuar
një sërë pretendimesh, të rreme që lidhin
Lëvizjen Vetëvendosje me brohoritje pro UÇK-së
dhe Hashim Thaçit gjatë një tubimi, ndërsa një
tjetër pretendim gabimisht thotë se Kurti mbajti
fushatë në Mitrovicën e Veriut. Përveç kësaj,
janë shpërndarë pretendime të pasakta lidhur
me sondazhe zgjedhore, duke i dhënë
përshtypjen e një manipulimi të opinioneve
publike. Gjithashtu, janë shpërndarë lajme të
rreme për Rifat Jasharin, Shefqet Krasniqin dhe
Donald Trumpin, duke pretenduar mbështetje
për Kurtin dhe komentime të pasakta mbi
situatën politike në Kosovë. Ndërsa në media
janë publikuar disa pretendime të pasakta,
përfshirë mendimin e një qytetari për Kurtin, i cili
është paraqitur gabim si vlerësim i gazetës
zvicerane. Gjithashtu, një fotografi e vitit 2014
është përdorur për të pretenduar se trafiku u
bllokua në Zvicër pas vizitës së Kurtit, ndërkohë
që raportimi mbi deklaratën e Kryeziu-Hysenit
për misionet e Kosovës në Greqi dhe Poloni ka
qenë i pasaktë. Po ashtu, është shpërndarë një
pretendim i gabuar se Kadrijaj ka thënë se Kurti
ka blerë komisionerët, një deklaratë që nuk ka
pasur asnjë bazë të vërtetë.

Sondazhe zgjedhore02.
Të gjitha përmbajtjet keqinformuese
lidhur me sondazhet zgjedhore janë
publikuar në media sociale, kryesisht
në TikTok. Këto përmbajtje janë
vlerësuar si dezinformatë me 5%, si
dhe lajme të rreme / mashtrime dhe
lajme të rreme me 5% secila.
Pretendimet e publikuara lidhur me
sondazhet zgjedhore përfshijnë
paraqitjen e rezultatit të sondazhit
të vitit 2021 si aktual, ndërkohë që
sondazhi i vitit 2021 po paraqitet
gjithashtu gabim si i vlefshëm për
momentin. Përveç kësaj, vazhdon
publikimi i sondazheve të rreme dhe
manipulimit të rezultateve për
subjektet politike, duke shpërndarë
sondazhe jokredibile dhe të
manipuluara për të krijuar një
perceptim të gabuar tek publiku. 

Analizë e kontrolleve të fakteve sipas temave

Lojë shpërblyese03.
Përmbajtjet që janë publikuar lidhur me
temën "lojë shpërblyese" janë shpërndarë
në media sociale, me një përqindje prej
4%. Këto përmbajtje janë vlerësuar si
mashtrim. Pretendimet e publikuara
përfshijnë përmbajtje mashtruese që
pretendon se “Neptun” po dhuron pajisje
shtëpiake dhe se mund të fitoni veturë
nga një lojë shpërblyese e “Viva Fresh
Store”.

Zjarret në Los
Angeles

03.
Përmbajtjet që janë publikuar lidhur me
temën "zjarret në Los Angeles" janë
shpërndarë në media sociale, me një
përqindje prej 4%. Këto përmbajtje
janë vlerësuar si mashtrim.
Pretendimet përfshijnë fotografinë e
një objekti në Havai, e cila paraqitet
rrejshëm si një medrese e padjegur në
Los Anxhelos, dhe përhapjen e zjarrit
në Los Anxhelos, e cila është paraqitur
me anë të një video-materiali të
gjeneruar nga IA. 



Politika
77%

Sociale
7%

Kronikë e zezë
5%

Katastrofa natyrore
5%

Gjatë muajit janar 2025, analizat e përmbajtjeve keqinformuese tregojnë se media
reale dhe ajo sociale kanë shpërndarë kryesisht lajme të pasakta në fushën e
politikës, e cila përfaqëson 77% të totalit të rasteve. Arsyeja kryesore për
shpërndarjen e përmbajtjeve keqinformuese është fushata zgjedhore, e lidhur
ngushtë me zgjedhjet që do të mbahen më 9 shkurt 2025. Kjo periudhë ka nxitur
shpërndarjen e informacionit të pasaktë dhe manipulues nga fusha e politikës. 

Llojet e fushave

Keqinformata gjatë periudhës së analizuar kanë dominuar kryesisht në fushën e
politikës, e cila ka përfaqësuar 77% të rasteve. Përveç politikës, janë publikuar
përmbajtje keqinformuese edhe në fushat sociale (7%), kronikën e zezë (5%), dhe
katastrofat natyrore (5%). Më pas, ka pasur raste të izoluara të keqinformimeve në
fushat e sigurisë, komunikacionit, dhe shëndetësisë, secila me 2%.

Në krahasim me janar 2025, përmbajtjet keqinformuese në muajin dhjetor 2024 ishin
shpërndarë më gjerësisht në fusha të ndryshme. Politika përbënte 54% të rasteve,
ndërsa për janar 2025, ky sektor ka pësuar një rritje të dukshme, duke arritur 77%.
Ndërkohë, fusha sociale ishte gjithashtu më e përhapur në dhjetor (17%), por në
janar ka rënë në 7%. Tema të tjera si siguri dhe drejtësi ishin gjithashtu më të
përhapura në dhjetor, ndërsa për janar ka një rënie të ndjeshme, me përqindje më të
vogla për kronikën e zezë (5%), katastrofat natyrore (5%), dhe fushat e tjera që janë
më të kufizuara. Kjo tregon se fushata zgjedhore ka dominuar përmbajtjet
keqinformuese për muajin janar.

.31

77% e përmbajtjeve keqinformuese të
trajtuara janë nga fusha e politikës.%77



Media sociale
82%

Media reale
18%

%82

Llojet e publikuesve

82% e artikujve me përmbajtje keqinformuese
janë publikuar nga publikuesit në media sociale 

Sipas analizave të përmbajtjeve keqinformuese në gjuhën shqipe, ka vazhduar të jetë
një prani e theksuar e keqinformacioneve, sidomos nga mediat sociale, gjatë muajit
janar 2025.

Në muajin janar 2025, shumica e përmbajtjeve keqinformuese (82%) u shpërndanë
përmes mediave sociale, ndërsa një pjesë e vogël (18%) u publikua në mediat reale.

Në krahasim me dhjetor 2024, përmbajtjet keqinformuese kanë pësuar një rënie të
lehtë në media sociale, duke kaluar nga 83% në 82% gjatë janarit 2025. Pjesa që ka
shkuar në mediat tradicionale ka pasur një rritje, nga 15% në 18%.

.41



TikTok
64%

Facebook
33%

Threads
3%

Llojet e mediave sociale

Në këtë seksion analizohen vetëm artikujt keqinformues të publikuar dhe shpërndarë
nga publikuesit në media sociale dhe në këtë rast nuk përfshihen publikimet në
mediat tjera (mediat reale dhe portalet e dyshimta).

Gjatë muajit janar 2025, përmbajtjet keqinformuese janë publikuar në platformën
TikTok (64%), pasuar nga Facebook me 33%, ndërsa një pjesë e vogël (3%) është
publikuar në Threads. Ky trend tregon se TikTok ka mbetur një burim kryesor i
shpërndarjes së informacionit të pasaktë gjatë kësaj periudhe.

Në krahasim me muajin dhjetor 2024, përmbajtjet keqinformuese në TikTok janë
rritur nga 55% në 64% gjatë janarit 2025, ndërsa Facebook ka pësuar një rënie nga
36% në 33%. 

1 .5



Llojet e publikuesve në mediat sociale

Kjo matje, përmes të dhënave monitoruese, analizon ndërveprimin në mediat sociale
sa i përket publikimit dhe shpërndarjes së artikujve keqinformues nga publikues të
ndryshëm të mediave sociale. Kjo bëhet përmes këtyre kategorive kryesore të
publikuesve: faqeve, llogarive, mediave dhe kanaleve që menaxhohen nga përdorues
të mediave sociale.

Në mediat sociale, përmbajtjet keqinformuese janë shpërndarë nga publikues të
ndryshëm.

Gjatë muajit janar 2025, përmbajtjet keqinformuese janë publikuar nga Facebook, ku
6% vijnë nga llogaritë, 22% nga faqet, dhe 6% nga faqet e mediave në këtë
platformë. Në TikTok janë publikuar kryesisht nga 64% e llogarive, duke treguar një
dominim të këtij formati të shpërndarjes së informacionit të pasaktë.

Llogari Faqe Media

Facebook TikTok Threads

40%

50%

60%

70%

Facebook02.
Tema e keqinformative të publikuara në
Facebook gjatë muajit janar 2025 kanë
përfshirë zgjedhjet në Kosovë me 17%,
lojërat shpërblyese dhe sondazhet
zgjedhore me nga 6%, ndërsa Facebook
si burim kryesor ka kontribuar me 33%
të përmbajtjeve keqinformuese. Tri
fushat kryesore që dominuan
përmbajtjet keqinformuese në Facebook
janë Politika me 25%, Sociale me 6%,
dhe Katastrofa natyrore me 3%.

TikTok01.
Keqinformatat e publikuara në TikTok
gjatë muajit janar 2025 kanë dominuar
kryesisht në fushën e politikës (50%),
pasuar nga përmbajtjet që lidhen me
kronikën e zezë (6%), shëndetësinë (3%),
sigurinë (3%) dhe katastrofat natyrore
(3%). Kategoria më e dominueshme e
vlerësimit të përmbajtjeve
keqinformuese në TikTok ka qenë lajmi i
rremë me 31%, ndjekur nga
dezinformatat me 19%. Dy temat që
kanë dominuar në përmbajtjet
keqinformuese në TikTok gjatë muajit
janar 2025 janë zgjedhjet në Kosovë me
28% dhe sondazhet zgjedhore me 11%. 

Analiza e llojeve të publikuesve në
mediat sociale

Në vijim analizohen këto kategori të mediave sociale në ndërlidhje me publikimet dhe
shpërndarjen e përmbajtjeve keqinformuese

20

Figurat dhe institucionet më të përfolura

Kjo matje analizon të dhënat se cilat kanë qenë institucionet dhe personalitetet
(figura publike e politike) më të përfolura përmes monitorimit të artikujve me
përmbajtje keqinformuese.

21

Sipas analizës së 44 përmbajtjeve keqinformuese (në gjuhën shqipe) të identifikuara
dhe trajtuara gjatë muajit janar 2025, ka rezultuar se në 14 prej këtyre përmbajtjeve
janë përmendur institucione të ndryshme.

Partitë politike (LVV, LDK, PDK, AAK) kanë qenë institucionet më të përfolura gjatë
muajit janar 2025 në gjuhën shqipe. Këto subjekte politike u përmendën në sondazhe
të rreme zgjedhore të publikuara në media sociale, duke përfshirë pretendime të
pavërteta dhe të manipuluara.

Lëvizja Vetëvendosje (LVV) u përfol në tri keqinformata lidhur me zgjedhjet, duke
përfshirë pretendimet e pasakta se, gjatë fjalimit të Kurtit, në një tubim të Lëvizjes
Vetëvendosje, simpatizantët brohorisnin emrat e UÇK-së dhe Hashim Thaçit,
pretendim i cili nuk është i vërtetë. Gjithashtu, u pretendua rrejshëm se Albin Kurti
mbajti një fushatë në Mitrovicën e Veriut. 

Departamenti Amerikan i Shtetit u përfol në një keqinformatë me pretendimin e
rremë se "Departamenti Amerikan i Shtetit ka deklaruar se nuk ka kohë të merren
me Kurtin dhe se qytetarët duhet të zgjedhin mes Lindjes apo Perëndimit."

Në 21 prej përmbajtjeve keqinformuese janë përmendur disa personalitete publike
dhe politike, të cilat janë përfolur në lidhje me pretendime të pasakta.

Në muajin janar 2025, kryeministri i Kosovës, Albin Kurti, ishte figura më e përmendur
në përmbajtjet keqinformuese në gjuhën shqipe, duke u përmendur në 12 raste të
tilla, përfshirë edhe në krahasim me figura të tjera politike. 

Albin Kurti u përmend në disa përmbajtje keqinformuese me pretendime të rreme,
duke përfshirë thënien "Baba, po me dalë në zgjedhje", si dhe pohime të tjera që nuk
janë të vërteta, siç është "Një burrë si ky lind vetëm çdo 100 vjet". Për më tepër,
përmendet se ai mbajti një fushatë në Mitrovicën e Veriut dhe se një takim i tij me
mërgatën në Zvicër shkaktoi bllokimin e trafikut. Po ashtu, keqinformata të tjera e
lidhin atë me periudhën e luftës, duke krijuar një narrativ të pasaktë rreth tij.

Kurti u përmend gjithashtu në disa keqinformata lidhur me Donald Trump. Një
pretendim i rremë tha se Trump kishte deklaruar se "Kurti është partner shumë i
mirë" dhe se "Kosova do futet para Shqipërisë në Evropë". Për më tepër, u përhapën 

Koalicioni për Familjen u përfol në një keqinformatë të publikuar, ku pretendimi i
rremë ishte se Shefqet Krasniqi kishte deklaruar: “Lista Eman Rrahmanit nuk ka të
bëjë asgjë me fenë islame, ajo është parti politike e cila garon për karrigë. Asgjë më
shumë!"

edhe pretendime të tjera që përshkruanin një "takim sekret" mes Kurtit dhe Trump,
duke krijuar një histori të manipuluar dhe të pasaktë rreth marrëdhënieve të tyre.

Albin Kurti u përfol gjithashtu në disa keqinformata lidhur me personalitete të tjera.
Në një pretendim të rremë, u tha se gjatë një tubimi elektoral të LDK-së kishte pasur
brohoritje për “Albin baba”. Po ashtu, një fotografi e vjetër e Kurtit me Rifat
Jasharin u paraqit rrejshëm si e realizuar pas tubimit të VV-së në Skenderaj. Në lidhje
me Mathew Palmer, një deklaratë e vjetër për Kurtin u publikua si aktuale, ndërsa një
tjetër pretendim përfshinte Shefqet Krasniqin, ku një deklaratë e tij e vjetër për
LVV-në u prezantua si e re. Për më tepër, Time Kadriaj u përfol për një pretendim të
rremë, ku thuhej se kishte thënë se Kurti kishte blerë komisionerët. Përfundimisht, në
një tjetër keqinformatë, u tha se gjatë fjalimit të Kurtit në Suharekë nuk pati
brohoritje për “Hashim Thaçi”.

Të gjitha personalitetet e tjera janë përfolur nga një herë në keqinformatat e
publikuara gjatë muajit janar 2025.



Analiza e 60 përmbajtjeve keqinformuese të publikuara gjatë janarit 2025 tregoi se
14 prej tyre (23%) ishin në gjuhën serbe. Këto përmbajtje u shpërndanë ekskluzivisht
në media, duke përhapur informacione të pasakta dhe të pabazuara. Tematikisht,
ato kishin në fokus kryesisht politikën dhe sigurinë, me dominim të përmbajtjeve
politike. Sa i përket formës së keqinformimit, teoritë konspirative ishin më të
përhapurat në këtë kategori.

Temat kryesore: Gjatë janarit 2025, përmbajtjet keqinformuese të publikuara në
gjuhën serbe u fokusuan kryesisht te zgjedhjet në Kosovë (57%), të cilat u trajtuan
me pretendime të rreme dhe të manipuluara. Një tjetër temë e përsëritur ishte
Masakra e Reçakut (21%), e përdorur për të shtrembëruar faktet historike. Po
ashtu, vendbanimet me shumicë serbe (14%) u përmendën në narrativat
keqinformuese, shpesh me pretendime për diskriminim dhe pasiguri. Një tjetër
narrativë dezinformuese e përdorur ishte ajo e spastrimit etnik (7%), e cila synonte
të krijonte perceptime të gabuara mbi situatën në Kosovë. Këto përmbajtje kishin
për qëllim ndikimin në opinionin publik përmes narrativave të njohura keqinformuese
mbi proceset zgjedhore, sigurinë dhe historinë.

Gjatë fushatës zgjedhore në Kosovë, mediat serbe dhe aktorë të ndryshëm politikë
kanë publikuar një sërë pretendimesh të pabazuara dhe konspirative, kryesisht të
drejtuara ndaj kryeministrit Albin Kurti dhe procesit zgjedhor. Një nga narrativat
kryesore ishte se "retorika antiserbe" e favorizoi Kurtin në sondazhin e Valicon, një
pretendim i pabazë që synon të krijojë perceptimin se fushata e tij është ndërtuar
mbi antagonizmin etnik. Po ashtu, Petar Petkoviq dhe Lista Serbe ndërlidhën pa
prova rastin e djegies në Ranillug me manipulime zgjedhore të supozuara nga Kurti,
ndërsa Petkoviq shkoi më tej duke konspiruar se Kurti kishte kërcënuar serbët në
nisje të fushatës.  

Një tjetër narrativë dezinformuese ishte pretendimi i mediave serbe se proceset
gjyqësore ndaj serbëve në Kosovë janë të ndërlidhura me fushatën elektorale të
Kurtit, duke nënkuptuar një prapavijë politike në ndjekjen e rasteve të caktuara
ligjore. Ndërkohë, Maria Zaharova promovoi një teori konspirative duke pretenduar
se Kurti po synon të falsifikojë zgjedhjet në Kosovë, një narrativë që u përsërit edhe
nga Sputnik, i cili ngriti spekulime mbi praninë e “votuesve fantom” për të dëmtuar
Listën Serbe.

Në vazhdën e këtyre pretendimeve, Petkoviq avancoi një tjetër teori konspirative,
duke pretenduar se Kurti synon të krijojë një Kosovë etnikisht të pastër dhe të
formojë “Shqipërinë e Madhe”. Po ashtu, një medium ruso-serb publikoi pretendime
të pabazuara se gjatë fushatës zgjedhore, Kurti ka bërë thirrje për luftë dhe urrejtje 

Publikimet në gjuhën serbe2.

ndaj serbëve, duke synuar të forcojë narrativën e një rreziku të supozuar për serbët
në Kosovë. Këto dezinformata synojnë të ndikojnë opinionin publik dhe të dëmtojnë
procesin zgjedhor përmes narrativave të manipuluara mbi tensionet etnike dhe
politike në Kosovë.

Sa i përket Masakrës së Reçakut, gjatë janarit 2025 janë publikuar disa
dezinformata dhe pretendime të rreme që synojnë të mohojnë këtë krim të
dokumentuar. Një nga narrativat e përhapura ishte pretendimi i rremë se masakra e
Reçakut u krye nga amerikanët, një teori konspirative që tenton të devijojë
përgjegjësinë nga forcat serbe. Po ashtu, një medium në gjuhën serbe publikoi
pretendime të pavërteta, duke e cilësuar masakrën si “gënjeshtër”, në përpjekje për
të shtrembëruar të vërtetën historike dhe për të kontestuar faktet e njohura
ndërkombëtarisht. Një tjetër zë i përfshirë në këto dezinformata ishte kryetari i
Komisionit Parlamentar për Mbrojtje dhe Punë të Brendshme, Milovan Drecun, i cili
vazhdoi të promovojë narrativën e tij të mëparshme, duke e cilësuar Masakrën e
Reçakut si një “manipulim”. 

Lidhur me zhvillimet në vendbanimet me shumicë serbe, gjatë janarit 2025 janë
shpërndarë disa narrativa keqinformuese që synojnë të krijojnë perceptimin e
pasigurisë dhe kërcënimit ndaj komunitetit serb në Kosovë. Një nga pretendimet e
pabazuara është se djegia e një objekti ndihmës i një familjeje serbe në fshatin
Radevë ka qenë e motivuar etnikisht, ndonëse nuk ka asnjë provë që e mbështet
këtë pretendim. Po ashtu, është përhapur narrativa se “përdhosja e memorialit në
Gorazhdec” është një përpjekje e qëllimshme për të frikësuar serbët, megjithëse nuk
ka asnjë fakt që dëshmon një motivim të tillë.

Kategoritë e vlerësimit: Sa i përket kategorive të keqinformimit gjatë janarit 2025,
teoritë konspirative kanë dominuar ndjeshëm, duke përbërë 79% të rasteve të
identifikuara. Këto teori shpesh kanë pasur në fokus zhvillimet politike dhe zgjedhjet
në Kosovë, duke përhapur narrativa spekulative dhe të pabazuara. Në krahasim,
deklaratat e pavërteta, dezinformatat dhe lajmet e rreme kanë zënë secila nga 7%
të përmbajtjeve keqinformuese, duke u përqendruar kryesisht në çështje të sigurisë,
zgjedhjeve dhe zhvillimeve në vendbanimet me shumicë serbe.

Sa u përket fushave ku u përqendruan përmbajtjet keqinformuese gjatë janarit
2025, politika ka dominuar ndjeshëm me 86% të rasteve. Këto përmbajtje shpesh
lidhen me zgjedhjet në Kosovë, narrativat politike. Ndërkohë, çështjet e sigurisë
përbëjnë 14% të keqinformimit, ku temat kryesore përfshijnë situatën në
vendbanimet me shumicë serbe. 

Nga analiza e përmbajtjeve keqinformuese në gjuhën serbe gjatë janarit 2025,
rezulton se emri më i përmendur në këto narrativa ishte ai i kryeministrit të Kosovës,
Albin Kurti, i cili u përfshi në 45% të rasteve. Ndër figurat e tjera të përfolura ishin
Petar Petkoviq (9%), Millovan Drecun (9%) dhe Aleksandar Vulin (9%). Përveç kësaj, 

në disa raste, emri i Kurtit u ndërlidh me Maria Zaharovën (9%) dhe Petar Petkoviqin
(9%), duke ndërtuar narrativa konspirative dhe të pavërteta rreth zhvillimeve
politike dhe zgjedhjeve në Kosovë. 

Në përmbajtjet keqinformuese të publikuara në gjuhën serbe gjatë janarit 2025, janë
përmendur edhe disa institucione. Lista Serbe dhe Zyra për Kosovën në Qeverinë
serbe u përfshinë në një rast secila, duke përhapur informacione të pasakta lidhur
me zhvillimet politike në Kosovë.

Në serbisht janë krijuar disa narrativa dezinformuese lidhur me zhvillimet politike dhe
fushatën zgjedhore në Kosovë. Këto narrativa përfshijnë pretendime të tilla si
"Shqipëria e Madhe" që lidhet me fushatën e Vetëvendosjes dhe kryeministrin Albin
Kurti, si dhe ndërlidhje të pavërteta mes dorëheqjes së Vuçeviqit dhe protestave në
Serbi me proceset zgjedhore në Kosovë. Po ashtu, kanë shpërndarë akuza të rreme
lidhur me fushatën e kryeministrit Albin Kurti, duke pretenduar se ai ka përdorur
retorikë kërcënuese ndaj serbëve. Sipas këtyre narrativave, fjalimet e Kurtit janë
interpretuar si thirrje për luftë dhe urrejtje, me qëllim eliminimin e Listës Serbe dhe
krijimin e mundësisë për subjekte të tjera politike serbe, të cilat, sipas mediave serbe,
janë më lojaliste ndaj Kurtit.



3.
Kontrolli dhe vlerësimi i deklaratave

Hibrid.info, përveç kontrollit dhe analizës së artikujve mediatik, bën edhe kontrollin
dhe vlerësimin e deklaratave të zyrtarëve të lartë politikë e institucionalë, si dhe  
figurave që kanë ndikim publik. Vlerësimi i këtyre figurave, sipas metodologjisë së
hibrid.info, bëhet në kategoritë e vërtetësisë, qëndrueshmërisë dhe përmbajtjes së
premtimeve.

Gjatë muajit janar 2025, hibrid.info ka realizuar kontrollin dhe analizën e 3
premtimeve si pjesë e përmbajtjes së monitoruar.

Lëvizja Vetëvendosje (LVV) kishte premtuar heqjen e pagesës për edukimin e
hershëm parashkollor për fëmijët nga familje me të ardhura të ulëta ekonomike në
çdo komunë, një angazhim që Albin Kurti e theksoi gjatë fushatës për zgjedhjet
parlamentare të 14 shkurtit 2021. Megjithatë, një analizë nga Hibrid.info ka zbuluar
se ky premtim nuk është realizuar plotësisht.

Lëvizja Vetëvendosje (LVV) pati premtuar shujta falas për të gjithë nxënësit nga
klasa e parë deri në të pestën gjatë fushatës së zgjedhjeve parlamentare të 14
shkurtit 2021. Pas fitores së shumicës së votave dhe formimit të qeverisë, ky
premtim mbeti i papërmbushur gjatë katër vjetëve të qeverisjes.

Ardhja e 30 autobusëve të rinj në Prishtinë ishte një premtim që ishte paralajmëruar
disa herë gjatë mandatit të kryetarit të Komunës, Përparim Rama. Shpend Ahmeti,
ish-kryetar i Prishtinës, kishte deklaruar i pari marrjen e kredisë për blerjen e këtyre
autobusëve, të cilët, sipas tij, do të bliheshin në vitin 2021. Megjithatë, Hibrid.info ka
zbuluar se, pavarësisht paralajmërimeve dhe datave të caktuara, në vitin e fundit të
udhëheqjes së kryetarit Rama, Prishtina ende nuk ka marrë autobusët e rinj.

Premtim i pambajtur

Arsim Sociale

Pagesa për edukimin parafil… Shujtat për nxënësit Autobusët urban

Albin Kurti Albin Kurti Përparim Rama

Metodologjia 

Për hartimin e këtij raporti monitorues janë përdorur metodat kuantitative dhe ato
kualitative.

Sa i përket metodave kuantitative, fillimisht është krijuar baza e të dhënave nga
ADS/hibrid.info me qëllim të zbërthimit dhe analizimit të detajuar të trendëve të
keqinformimit. Përmes kësaj baze të të dhënave, e cila mirëmbahet dhe
përditësohet në baza të rregullta ditore nga stafi i ADS/hibrid.info, monitorohen
rregullisht artikujt me përmbajtje keqinformuese.

Kjo nënkupton se të gjithë artikujt e publikuar në platformën hibrid.info vendosen në
bazën e të dhënave dhe kjo e fundit shërben si një ndër burimet kryesore për
përgatitjen e raportit monitorues. Për më tepër, metodologjia e përdorur për
analizimin e të dhënave të paraqitura në raportin monitorues bën të mundur filtrimin
e të dhënave në baza ditore, javore e mujore, dhe atë në formë kryesisht
kuantitative, për të kuptuar më qartë fenomenin e keqinformimit të atyre artikujve
të analizuar për këtë periudhë monitoruese njëmujore sipas kategorive e
vlerësimeve të ndryshme.

Krahas kësaj, një burim tjetër i rëndësishëm për këtë raport është metodologjia e
ADS/hibrid.info (e publikuar në faqen e hibrid.info) për luftën kundër çrregullimit
informativ. Metodologjia, e cila është e bazuar para së gjithash në metodat
kualitative, është hartuar nga stafi profesional i ADS/hibrid.info dhe është në
harmoni me standardet më të larta ndërkombëtare për kontroll të fakteve,
gjegjësisht sipas udhëzimeve të Rrjetit Ndërkombëtar për Kontroll të Fakteve (IFCN).
ADS/hibrid.info është anëtarë me të drejta të plota në këtë mekanizëm
ndërkombëtar - IFCN.

Ky raport monitorues përfshin periudhën nga 1 deri më 31 janar 2025, në të cilën
janë trajtuar 60 përmbajtje keqinformuese. 

Ky raport i shkurtër monitorues paraqet një pasqyrë të gjendjes njëmujore të
informimit (keqinformimit) gjatë muajit janar 2025, nga të dhënat e
platformës për kontroll të fakteve – hibrid.info.

Në analizën e përmbajtjeve keqinformuese në gjuhën shqipe për janar
2025, u identifikua se 73% e përmbajtjeve, ose 44 nga gjithsej 60
përmbajtje, përmbanin elemente keqinformimi. Kategori të ndryshme të
keqinformimit u zbuluan gjatë analizës, me dezinformatat që përbënin
32% (14 raste), ndjekur nga lajmet e rreme me 27% (12 raste) dhe
mashtrimet me 11% (5 raste). Kategoritë e kombinuara si
dezinformatë/clickbait dhe lajme të rreme/mashtrim ishin gjithashtu të
pranishme, përfaqësuar nga 7% secila (3 raste). Përmbajtja e
paverifikuar dhe gabimet u shfaqën gjithashtu, por me përqindje më të
ulëta, duke pasqyruar përhapjen e gjerë të keqinformimit përmes
manipulimit të titujve dhe përmbajtjes së rreme.

Gjatë periudhës së analizuar, temat kryesore që dominuan ishin
zgjedhjet në Kosovë, që morën 48% të vëmendjes, dhe sondazhet
zgjedhore me 14%. Kur bashkohen këto dy çështje, ato përbëjnë 62% të
totalit të vëmendjes publike. Analizat për muajin janar 2025 tregojnë se
media reale dhe ajo sociale shpërndanë kryesisht lajme të pasakta në
fushën e politikës, e cila përfaqëson 77% të rasteve. Po ashtu, 82% e
përmbajtjeve keqinformuese u shpërndanë përmes mediave sociale,
ndërsa vetëm 18% në mediat reale.

Gjatë analizës së 44 përmbajtjeve keqinformuese të identifikuara në
gjuhën shqipe gjatë muajit janar 2025, rezultoi se në 14 prej këtyre
përmbajtjeve janë përmendur institucione të ndryshme. Partitë Politike
si LVV, LDK, PDK dhe AAK ishin institucionet më të përfolura, duke u
përmendur shpesh në sondazhe të rreme zgjedhore dhe duke u lidhur
me pretendime të pavërteta dhe të manipuluara. Për më tepër, 21
përmbajtje të tjera përmendnin personalitete publike dhe politike të
përfolura lidhur me akuza dhe pretendime të pasakta. Kryeministri Albin
Kurti ishte figura më e përmendur në këto përmbajtje, me 12 raste,
duke dominur përkrah figurave të tjera politike në analizën e
përmbajtjeve keqinformuese.



Analiza e 60 përmbajtjeve keqinformuese të publikuara gjatë janarit
2025 ka treguar se 23% e tyre, ose 14 raste, ishin në gjuhën serbe dhe
kryesisht u shpërndanë në media, duke përhapur informacionet të
pasakta dhe të pabazuara. Këto përmbajtje kishin fokus politikën dhe
sigurinë, veçanërisht temat që lidhen me zgjedhjet në Kosovë dhe
Masakrën e Reçakut. Përmbajtjet që trajtuan zgjedhjet përfaqësonin
57% të rasteve, ndërsa 21% kishin të bënin me manipulime të faktëve
historike rreth Masakrës së Reçakut. Po ashtu, 14% e rasteve
përqendroheshin në narrativat e pasigurisë dhe diskriminimit të serbëve
në Kosovë. Këto përmbajtje shpërfaqën teori konspirative,
dezinformata dhe pretendime të pavërteta që synonin të ndikojnë në
opinionin publik lidhur me situatën politike dhe historike në Kosovë.

Në këto përmbajtje keqinformuese, figura të njohura politike, si
kryeministri Albin Kurti, ishin të përfshira në një pjesë të madhe të
narrativave, me 45% të rasteve që lidhen me të. Figura të tjera të
përfolura ishin Petar Petkoviq, Millovan Drecun dhe Aleksandar Vulin, të
cilët u lidhën me teori konspirative që manipulonin zgjedhjet dhe situatën
politike në Kosovë. Këto dezinformata përfshinë akuzat për retorikën
antiserbe të Kurtit, pretendime për manipulime zgjedhore dhe teoritë
për krijimin e një Kosove etnikisht të pastër. Analiza ka treguar se
teoritë konspirative përbënin 79% të përmbajtjeve keqinformuese,
ndërsa politika dhe çështjet e sigurisë ishin dy fushat kryesore të
përqendrimit të këtyre narrativave.




